ՏԵՂԵԿԱՆՔ-ՀԻՄՆԱՎՈՐՈՒՄ
«Դրամական միջոցների բարեգործական նվիրատվություն» պայմանագրի հաստատման նպատակահարմարության վերաբերյալ
[bookmark: _GoBack]Հայաստանի Հանրապետության ֆինանսների նախարարության և Եվրասիական զարգացման բանկի միջև «Դրամական միջոցների բարեգործական նվիրատվություն» պայմանագրով այսուհետ՝ Պայմանագիր նախատեսվում է Բանկի միջոցներից Հայաստանի Հանրապետությանը, ի դեմս ՀՀ ֆինանսների նախարարության, տրամադրել 100 մլն ՀՀ դրամի չափով նվիրատվություն՝ Հայաստանի Հանրապետության Լոռու և Տավուշի մարզերում 2024 թվականի մայիսի 25-ից 26-ը տեղացած հորդառատ անձրևների արդյունքում Հայաստանի Հանրապետությունում առաջացած բնական աղետի և դրա հետևանքների հաղթահարման համար մարդասիրական օգնություն ցուցաբերելու նպատակով:
ՀՀ ֆինանսների նախարարությունը պարտավորվում է ապահովել վերոնշյալ անհատույց միջոցների նպատակային օգտագործումն՝ ուղղելով դրանք սոցիալական, հումանիտար և ենթակառուցվածքային բնույթի խնդիրների լուծմանը:
ՀՀ կառավարության 2024թ. մայիսի 27-ի թիվ 772-Ն որոշման համաձայն՝ ՀՀ Լոռու և Տավուշի մարզերում հայտարարվել է աղետի գոտի։  
Ձորագետ և Դեբեդ գետերի վարարման և հունից դուրս գալու հետևանքով մի շարք համայնքներ կրել են մեծածավալ վնասներ։ Մասնավորապես, վնասվել են տրանսպորտային միջոցներ, մի շարք բազմաբնակարան շենքերի առաջին հարկեր և սեփական տներ ամբողջությամբ լցվել են ջրով, վնասվել կամ կորսվել են այգիներ, մշակաբույսեր, գետերի ուժեղ հոսքի պատճառով անասնապահությամբ զբաղվող բնակիչները կորցրել են նաև խոշոր և մանր եղջերավոր կենադանիներ։
Մեծ վնասներ են կրել համայնքներում գործող հյուրանոցային և ռեստորանային համալիրները, հանրային սննդի կետերը, առևտրով զբաղվող խանութները, սպասարկման կենտրոնները։
 Ենթակառուցվածքներին հասցված վնասների հետևանքով մի շարք բնակավայրեր զրկվել են էլեկտրամատակարարումից, ջրամատակարարումից, գազամատակարարումից, կապից, ինչպես նաև սահմանափակվել է մարդկանց տեղաշարժը։ 
Մ-4 և Մ-6 մայրուղիների հարակից տարածքներում տեղի են ունեցել ավերածություններ։ Մեծ վնաս է հասցվել Այրումի երկաթգծի մաքսատանը։
Փլուզվել են հենապատեր, կամուրջներ, ոռոգման պոմպակայաններ։ 
Ստեղծված իրավիճակի կառավարման նպատակով ՀՀ ֆինանսների նախարարությունը նպատակահարմար է համարում Պայմանագրի հաստատումը:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
	Պայմանագրի կնքման անհրաժեշտությունը ներկա պահին գործող ռազմավարական փաստաթղթերով ամրագրված ռազմավարական նպատակադրումների հետ ուղիղ առնչություն չունի: 
	
Ֆինանսների նախարարություն

